
Sedeng orang-orang jang berada di sitoe, ampir semoeanja pada bitjara bisik-bisik satoe dengen laen, kerna iaorang menjangka bahoea Tan Ko Wie ada salah satoe anggota Hok Beng Sia, satoe perkoempoelan jang ingin mendiriken lagi karadjahan Beng jang telah dibikin moesna oleh bangsa Boan. Iaorang rata-rata merasa satoedjoe, tapi berbareng dengen itoe merasa takoet, kerna itoe oeroesan bisa berachir dengen satoe hoekoeman seantero koelawarga, bila itoe pakerdjahan mendjadi gagal. Antaranja ada teritoeng djoega Tan Hoe Yoe, jang memang soeda sering denger pembitjarahannja Tan Ko Wie dengen samar.

Tan Ko Wie poen mengarti bahoea itoe orang-orang ada terlaloe pandang berat marika poenja kaslametan dibandingken dengen kaslametannja seantero rahajat Tionghoa. Maka ia poen tida maoe bitjara lagi, hanja teroes minoem dan isi iapoenja tjawan sampe mendjadi sinting betoel-betoel, kamoedian ia hatoerken maaf dengen minta permisie boeat masoek tidoer, kerna ia soeda mabok keras dan tida tahan berdoedoek lebih lama lagi.

Di pagi jang brikoetnja, koetika orang dateng ka itoe roemah sekola boeat menganter pada Tan Ko Wie jang maoe brangkat poelang, ternjata itoe goeroe sekola soeda tida ada dalem iapoenja kamar, dan di atas medja toelisnja ada terdapet satoe soerat jang berboenji seperti berikoet:

Toean-toean pendoedoek Tan-Kee-tjhung jang terhormat. 

„Ma'afken djika akoe terpaksa brangkat dengen tida berpamitan lebih doeloe sama toean toean sekalian, sebab di antara toean-toean sekalian, ada terdapet

